
Mir Senne heis luschtig

2. Am Morge bim Mälche, am Tag uf der Weid, 

wird gsunge und gjodlet, es isch halt e Froid.

3. Und chumm i zur Hütte, rüeft s Bethli mir zue: 

"Chumm hurti my Hansli, wie lang machsch au du?"

4. Un es Spinnrad un e Bettstatt un e gschäggeti Chue, 

das git mer my Ätti, wenn i hürate tue.

5. Und es nigelnagel neus Hüsli und es nigelnagel neus Dach. 

Und es nigelnagel neus Fenschter mit Hudlä vermacht.

